
Annotatsiya. Ushbu maqolada maktabgacha ta’lim mussasalarida  gimnastika mashg‘ulotlarni 

tashkil etish xaqida fikrlar bildirilgan. 

sistemasi, harakat ko‘nikmalari.     

Аннотация. В данной статье рассматривается организация занятий гимнастикой в 

дошкольных учреждениях. 

 Hozirgi kunda mamlakatimizda ta’lim tarbiya tizimini tubdan isloh qilishga alohida e’tibor 

qaratilmoqda. Farzandlarimizning, barkamol inson yani jismonan baquvvat va ma’nan  yetuk insonlar 

bo‘lib ulg‘ayishi, ularning qobiliyati va iste’dodini, intelektual salohiyatini yuzaga chiqarish yosh avlod 

qalbida Vatanga sadoqat va fidoyilik tuyg‘ularini yuksaltirish belgilandi.                                                     

O‘zbekiston Respublikasi Prezidenti Sh.Mirziyoevning 2016 yil 29 dekabrdagi “2017-2021 yillarda 

maktabgacha ta’lim tizimini yanada takomillashtirish chora tadbirlari to‘g‘risida”gi  qarorini to‘laqonli 

amalga oshirish, qarorda belgilangan vazifalarning bajarilishi natijasida barkamol shaxs tarbiyasida 

muxim ahamiyat kasb etuvchi sa’yi harakatlar tizimida bolalarning jismoniy rivojlanishining muxim 

bosqichi maktabgacha ta’lim yoshidagi bolalarning jismoniy tarbiyasiga alohida e’tibor berish 

mamlakatimiz uzluksiz ta’lim tizimining bugungi kundagi eng muxim vazifalaridan biri hisoblanadi [1].  

 “Harakatlar strategiyasidan — Taraqqiyot strategiyasi sari” tamoyiliga asosan ishlab 

chiqilgan quyidagi yettita ustuvor yo‘nalishdan iborat 2022—2026-yillarga mo‘ljallangan Yangi 

O‘zbekistonning taraqqiyot strategiyasi va uni “Inson qadrini ulug‘lash va faol mahalla yili”da 

amalga oshirishga oid davlat dasturi tasdiqlandi. 

 Dasturda maktabgacha ta’limdagi qamrov darajasini hozirgi 67 foizdan kamida 80 foizga 

yetkazish; 
- 2022/2023-yillarda 6 yoshli bolalarni maktabgacha tayyorlov tizimi bilan qamrab olish 

darajasini 90 foizga, 2024/2025 o‘quv yili yakuniga qadar 100 foizga yetkazish; 

- Maktabgacha ta’lim tizimiga xususiy sektor mablag‘larini jalb qilish orqali 7 mingdan ziyod 

yangi nodavlat maktabgacha ta’lim tashkilotlarini tashkil etish; 

- Maktabgacha ta’lim tizimida ta’lim sifatini yangi bosqichga olib chiqish; 

- Bog‘cha xodimlarining professional tayyorgarligi va mahoratini oshirib borishning 

takomillashtirilgan tizimini joriy etish; 

- 2022—2026-yillarda 160 mingdan ziyod pedagog kadrlarning malakasini oshirish; 

- Maktabgacha ta’lim-tarbiya jarayonlarini ilmiy asoslangan yondashuvlar asosida 

takomillashtirish; 

- Maktabgacha ta’lim tizimida budjet mablag‘larining maqsadli va samarali sarflanishini 

ta’minlash; 

Maktabgacha ta’lim tizimida moliyaviy jarayonlarning shaffof tarzda amalga oshirilishi uchun 

zarur sharoitlarni yaratish [2]. 

Bugungi kunda maktabgacha ta’lim mussasalarida bolalarning jismoniy rivojlantirish va jismoniy 

tayyorgarlik darajasiga talablar oshirilmoqda. “Ilk qadam” maktabgacha ta’lim mussasasining Davlat 

o‘quv dasturida belgilangan.  “Jismoniy rivojlanish va sog‘lom turmush  tarzini shakllantirish” sohasi 

kompentensiyalari qaratilgan talablarida: 

“Jismoniy rivojlanish va sog‘lom turmush tarzinining shakllanishi” sohasidagi o‘quv-tarbiyaviy 

faoliyat yakunlangandan so‘ng 6-7 yoshli bola 

- o‘z imkoniyatlari va yoshi bilan bog‘liq jismoniy rivojlanish me’yorlariga mos ravishda 

jismoniy faollik ko‘rsatadi; 

- turli harakatchanlik faolligini uyg‘un ravishda va maqsadli bajarishni biladi; 

- turli hayotiy va o‘quv vaziyatlarda mayda harakat ko‘nikmalaridan foydalanadi; 

- o‘z harakatlarini hissiyot va sezgi organlari yordamida boshqaradi; 

- shaxsiy gigiena malakalarini  qo‘llaydi; 

- sog‘lom turmush tarzi va ovqatlanish asoslarini biladi; 

- xafsiz xayotiy asoslari qoidalariga rioya qiladi;  

Jismoniy rivojlanish va sog‘lom  turmush tarzining shakllanishida bolalar o‘z imkoniyatlaridan va 

yoshi bilan bog‘liq jismoniy rivojlanish me’yorlariga mos ravishda faollik ko‘rsatadi [3]. 

Maktabgacha ta’lim mussasalarida  tarbiyalanuvchilar uchun mo‘ljallangan sportga oid 

ko‘ngilochar mashqlar. Harakatli o‘yinlar jismoniy mashqlar, sayrga olib chiqishlar, gimnastika turiga 

xos mashg‘ulotlar tavsiya etiladi.  Gimnastik mashqlardan unumli foydalanish bolalarni barcha 

bajaradigan harakatlarni aniq va ravshan bajarishga odatlantiradi. Ertalabki gimnastikaning ahamiyati 

rang-barang u organizmning hayot faoliyatini yaxshilaydi. Ertalabki gimnastika to‘g‘ri qaddi-qomatni 

tarbiyalashga ta’sir etib, nafas olishni chuqurlashtiradi, qon aylanishini kuchaytiradi, modda almashishiga 

yordam beradi [4].  

Ertalabki gimnastika bolalarda diqqatni, maqsadga intiluvchanlikni tarbiyalaydi, aqliy faoliyatini 

oshishga yordam beradi, emotsiya va quvonch tuyg‘ularini uyg‘otadi. Bolalarning jismoniy mashqlarni 

ochiq  havoda yoki derazalari ochiq xonada o‘tkaziladi. Ertalabki gimnastika majmuasi uchun mashqlar 

tanlanadi. Tanlab olingan mashqlar har kuni foydalanish uchun kompleks holda tuziladi. Kompleks uchun 

mashqlarni tanlash organizmning hayot faoliyatini oshirishni ko‘zda tutadi. 

  Sog‘lomlashtirish  va tarbiyaviy vazifalarni amalga oshirish uchun ertalabki gimnastika aniq 

belgilangan vaqtda o‘tkazilishi zarur. Ertalabki gimnastika birinchi kichik guruxdan boshlab, joriy etiladi. 

Har kuni ertalabki gimnastika majmui odatda 7 kun davom etadi. Bu vaqt ichida majmuaga mashq 

vazifalariga yaqin variantlar kiritilishi, foydalaniladigan qo‘llanmalar o‘zgartirilishi mumkin. 

Gimnastikaning har bir gurux bilan o‘tkazish izchilligi umuman tartibga ko‘ra belgilanadi [5]. 

Turli yoshdagi bolalarni barcha umumiy bo‘lgan mashqlarni bajarish uchun birlashtirish mumkin 

emas, bunday hollarda yosh jixatdan kichik bolalar birmuncha kattaroq bolalarga mo‘ljallangan qiyin 

mashqlarni bajaradilar va toliqib qoladilar, katta yoshlilar esa kichkintoylarga mo‘ljallangan mashqlarni 

bajarganlarda ularning topshiriqlarga nisbatan qiziqishlari yo‘qoladi va tegishli jismoniy yuklama 

olmaydilar. Bolalarda erta yoshdan boshlab ertalabki gimnastika mashqlarini bajarish odatini 

shakllantirish zarur, Ertalabki gimnastika mashqlarini 3-4 yoshdan boshlab o‘rgatish mumkin. 

Maktabgacha yoshdagi bolalarning umumiy chidamliligini aniqlashga doir tadqiqotlar (yugurish hamda 

sakrashga oid mashqlar misolida) bu yoshdagi bolarning yurak-qon tomir va nafas sistemasini 

qo‘shimcha imkoniyatlari yetarli darajada ekanligini ko‘rsatdi. 

Xulosa o‘rinda shuni takidlash joizki  xozirgi sharoitda ta’lim bilan tarbiya birligini, bolalarning 

g‘oyaviy siyosiy, mexnat, axloqiy, estetik tarbiyasi va jismoniy rivojlanishiga aloxida yondashish 

maktabgacha ta’lim mussasalarida jismoniy tarbiya jarayonini takomillashtirish amaliyotida mashg‘ulotni 

samarali o‘tkazishda kattalarning munosabati juda muxim, ko‘tarinki kayfiyat bardamligi, faol 

harakatlarni to‘g‘ri ko‘rsatmalar bolalar faolligini oshiradi, tez tolqishlarni  oldini olish  g‘oyat muxim 

vazifadir. Bu vazifalarni amalga oshirish maktabgacha ta’lim mussasasi tarbiyachisi, uslubchisi jismoniy 

tarbiya instruktoridan katta ma’suliyat talab etadi. Buning uchun “Ilk qadam” maktabgacha ta’lim Davlat 

o‘quv dasturini o‘quv-tarbiyaviy faoliyatini tashkil qilish va amalga oshirishni, tegishli bilimlar berishni 

tashkil etishni pedagogik-psixologik bilimlarga ega bo‘lishni talab etadi.  

